
Prosiect
Cymunedol
Newydd

Mae dyfodiad y Ganolfan Gydol Oes ar
dir Gartholwg wedi sbarduno egni
creadigol newydd yn yr ardal. Syniad
gwreiddiol yr actores Einir Sion,
Pentre’r Eglwys a Heulyn Rees,
Cydlynydd y Ganolfan Gydol Oes, yw
prosiect creadigol cymunedol blaengar.
Thema’r prosiect fydd ‘Gartholwg’ ac er
bod y Pwyllgor sy’n llywio’r
gweithgareddau yn galw’u hunain yn
‘Gwmni Drama Gartholwg’ dros dro fe
esboniodd Einir, y Cyfarwydd-ydd
Artistig y bydd y cynhyrchiad yn llawer
ehangach na drama. Ma eu bryd ar
gynhyrchiad ffres, cyffrous fydd yn
cynnwys y gymuned gyfan ac yn rhoi
cyfle i bawb gyfrannu waeth beth fo’u
hoed na’u hiaith. Bydd yn dod & phawb
ynghyd ac yn ‘plethu’r cenedlaethau’.
Gan mai cymuned ddwyieithog ydy hon
bydd y cynhyrchiad yn adlewyrchu
hynny. Er mwyn sicrhau nad oes raid
troi i’r Saesneg fel sydd yn digwydd yn
aml mewn cynyrchiadau dwyieithog
bydd dau grwp yn gweithio’n gyfochrog
ac yn dod ynghyd yn ddiweddarach.

Ar hyn o bryd yn y stad cynllunio

Ar Sul y Blodau yn y Tabernacl, Efail Isaf, rhoddwyd perfformiad arbennig

o’r Croeshoeliad gan Stainer gyda Chantorion Creigiau, yr unawdwyr Richard
Allen a Martin Lloyd a’r organydd Graham Holcombe.

mae’r prosiect, gyda chnewyllyn o
bwyllgor wedi ei ffurfio sy’n cynnwys
Einir fel Cyfarwyddydd Artistig, Emlyn
Penny Jones yn Gadeirydd ac Alun ap
Brinley yn Ysgrifennydd. Aelodau eraill
y pwyllgor presennol yw Heulyn Rees,
Amy Wadge, Cyril Jones a Bethan Elis
Owen.

Diwedd y gan yw’r geiniog wrth gwrs,
ac er eu bod yn obeithiol y bydd Cyngor
y Celfyddydau yn darparu rhan o’r
cyllid, bydd angen rhagor o arian, felly

Parhad ar dudalen 2

Disgyblion Ysgol Creigiau a wahoddwyd i gwrdd ag Arglwydd Faer Caerdydd, y
Cynghorydd Gareth Neale (tudalen 10)

www.tafelai.com

Cip ar Gymru

Dr Wiltiam Price

Cymro lliwgar, ecsentrig ac anarferol
yw testun Llyfr newydd yn y gyfres Cip
ar Gymru oddi wrth wasg Gomer.
Roedd Dr William Price yn berson
rhyfedd tu hwnt, a roddodd yr enw
rhyfygus lesu Grist ar ei fab ei hun.
Llwyddodd i1 gythruddo'r wlad drwy
geisio llosgi corff ei fab marw yn
Llantrisant yn 1884. Cafodd yr heddlu
eu galw, arestiwyd Dr Price a
chymerwyd corff ei fab oddi yno. Ond
aeth ef ymlaen i ennill ei achos i lys a
llwyddodd i gwblhau amlosgiad ei fab,

Parhad ar dudalen 5

CF159TG

Eisteddfod

GENEDLAETHOL CYMRU

Cinio a Dawns

Yn y Marquee
ar Barc y Dwrlyn,
Pentyrch

Nos lau, Mai 17 2007
7.00 o’r gloch ar gyfer 7.45

Cinio tri chwrs
Adloniant yn cynnwys
Dave Escott

£25 y pen (Byrddau i 10)

Elw at Eistedfod Genedlaethol
Cymru Caerdydd 2008

Tocynnau: 029 20890040

Apél Ysgol Gymraeg
Tre-lew Patagonia

Asado a Noson Lawen

yng nghwmni
lestyn Morris
Cér Merched y Garth
Parti'r Efail
a'u cyfeillion

ar noson 8 Mehefin 2007
yn Lakeside Farm Park,

Gilfach Goch
Tocynnau: 01443 228196

pentyrch@tafelai.net
Argraffwyr:
Gwasg

Morgannwg

Castell Nedd SA10 7DR
Ffon: 01792 815152

CYMDEITHAS
GYMRAEG
LLANTRISANT

Taith bws i Aberglasne
a Llandeilo ar 19 Mai

Taith Trén i Plymouth
9 Mehefin

Manylion:01443 218077

2% CLWBY
S¢9%)5 DWRLYN

Helfa Drysor

6pm Nos Wener, 22 Mehefin
Manylion: 029 20890570.

Gwasanaeth addurno,
peintio a phapuro

Andrew Reeves
Gwasanaeth lleol

ar gyfer eich cartref
neu fusnes

Ffoniwch

Andrew Reeves ®:

01443 407442 —
neu

07956 024930

| gael pris am unrhyw
waith addurno

@ MERCHED Y WAWF?
Q ‘ CYLCH
\ CADWGAN

Dr. John Davies
‘Llunio’r Gwyddoniadur
Cymreig’

Nos Fercher Mai 9 2007
am 8.00pm.
yn Festri Bethlehem,
Gwaelod y Garth

Cydnabyddir cefnogaeth
yr Academi Gymreig
Manylion pellach:

029 20891577
N\ y,

MERCHED Y WAWR
Cangen y Garth

Taith gerdded
gyda Jen

Nos Fercher,
13 Mehefin
Am ragor o fanylion, ffoniwch:
Carol Davies, Ysgrifennydd
029 20892038

Prosiect Garth Olwg
Parhad o dudalen 1

os oes gennych brofiad busnes a
marchnata ac yn gallu darparu nawdd
neu gyngor byddai’r pwyllgor yn falch
iawn o glywed gennych. Y gobaith yw
mai dim ond y cyntaf o lawer fydd y
prosiect yma. ‘Drwy sylfaen a
chefnogaeth gadarn ar y dechrau bydd
yn gynsail i bob math o brosiectau dros
y blynyddoedd’ meddai Heulyn.

Beth am ganfod mwy am vy
cynhyrchiad cyffrous yma? Dewch i’r
cyfarfod cyhoeddus a gynhelir yn y
Ganolfan Gydol Oes ar Fai 15 am
7.30yh.

Mae gwledd o gerddoriacth yn eich
disgwyl fis Gorffennaf eleni yng
Nghaerdydd. Dyma’r tro cynta’ i
Symposium Telyn Ewrop ymweld a
Phrydain ac mae cynnal yr Wyl fawr
hon yn fraint ac yn bleser i brifddinas
Cymru.

Mae’r wythnos yn dechrau ddydd Sul,
22 Gorffennaf a chyngerdd agoriadol
yng Nghanolfan Mileniwm Cymru. Fe
fydd Cerddorfa 100 Telyn yn perfformio

yn Y Lanfa fel rhagflas i1 raglen
amrywiol yn Theatr Donald Gordon.
Yn cymryd rhan bydd artistiaid

adnabyddus a phoblogaidd megis Catrin
Finch, Shan Cothi, Sian James, Only
Men Aloud, Jeremy Huw Williams,
Robin Huw Bowen, Coér Glanacthwy,
Dawnswyr Nantgarw a Jemima Phillips,
felly thywbeth at ddant pawb.

Yn hwyrach yr un noson am 22.00 o’r
gloch yn y Warws, Novotel fe fydd Park
Stickney, telynor gwych iawn o’r
Swistir yn ein swyno a’n cyfareddu yn
chwarae Jazz. Mae angen dawn
arbennig i Iwyddo yn y maes hwn ac os
taw jazz sydd yn apelio, yna dewch eto
1’r Warws, Novotel nos Fawrth am
22.30 i glywed Hugh Webb o Loegr a
nos Fercher hefyd am 22.30 i wrando ar
Rossita Milevska o Fwlgaria.

I’r rheiny ohonoch & chwaeth fwy
clasurol, fe fyddwch yn siwr o fwynhau
Cyngerdd Concerto yn Neuadd Dewi
Sant, nos Fawrth, 24 Gorffennaf gyda
Cherddorfa Genedlaethol Gymreig y
B.B.C. dan arweiniad Owain Arwel
Hughes. Yr unawdwyr yw Catrin Finch
yn perfformio Concerto d’Aranjuez gan
Rodrigo, a Isabelle Perrin o Ffrainc yn
perfformio Concerto i’r Delyn gan
William Mathias. Ac yna nos Fercher
cawn noson o gerddoriaeth Siambr yn
cynnwys gweithiau gan Bach, Poulenc,
Houdy, a Debussy.

Os ydych yn mwynhau cystadlaethau
ac yn hoffi cytuno neu anghytuno & barn
y beirniaid, yna cofiwch am Rownd
Derfynol Cystadleuaeth Telyn Ewrop
nos Lun, 23 Gorffennaf am 20.00 yn Y
Gyfnewidfa Lo. Yn ogystal a’r brif
gystadleuaeth i delynorion dan 30 oed,
mae ‘na ddwy gystadleuaeth arall - un ar
gyfer telynorion hyd at 16 oed, ac un ar
gyfer telynorion hyd at 21 oed. Cynhelir
rhagbrofion rhwng Gorffennaf 18-23 yn
y Coleg Cerdd ac Adran Gerdd
Prifysgol Cymru.

Hefyd, os digwydd ichi fod yn

Prif Swyddog Newydd
Penodwyd Alun Cox yn brif swyddog
newydd Menter laith. Ar hyn o bryd
mae'n gweithio i Gyngor Sir Rhondda
Cynon Taf yn yr adran Datblygu
Economaidd. Mae'n byw yn Porth,
Rhondda. Yn wreiddiol o Gwmbran,
aeth i Ysgol Gyfun Rhydfelen a Choleg
y Brifysgol, Aberystwyth. Ers symud i’r
ardal o Geredigon mae wedi cymryd
diddordeb yng ngwaith y Fenter ac ef
yw Trysorydd y Fenter.

Daw & phrofiad o fyd busnes ac o
hybu cymunedau i ddatblygu gwaith y
Fenter.

Fforwm o Wybodaeth

Cyfathrebu oedd y pwnc yn fforwm
mudiadau gwirfoddol Menter laith ym
mis Ebrill. Mae Kate Crockett yn gyn-
ohebydd i’r BBC a HTV a nawr mae’n
gweithio i Achub y Plant. Rhoddodd
nifer o enghreifftiau o’r ffordd i
gyflwyno newyddion er mwyn sicrhau
sylw i’r achos. Yna disgrifiodd Eleri
Twynog Davies, Pennaeth Marchnata
S4C, sut mae’r cwmni teledu yn creu
partneriacthau a chysylltiadau i ddenu

gwylwyr i edrych ar yr ystod eang o
raglenni a ddarperir.

Parti Ponty

Mae’r trefniadau ar y gweill ar gyfer
gwyl fawr arall ym mis Gorffennaf.
Bydd diwrnod llawn o ddigwyddiadau
ar Barc Ynynsangharad ar 7
Gorffennaf . Hefyd mae Noson Lawen
yng Ngarth Olwg ar nos lau 5
Gorffennaf a Gig yng Nghlwb y Bont ar
y nos Wener. Am wybodaeth am gynnal
stondinau a chymryd rhan yn yr wyl
cysylltwch a’r Fenter ar 01443 226386.

crwydro yn ardal y Bae yn ystod y dydd
yr wythnos honno, fe fydd cyfle ichi
daro i mewn i Ganolfan y Mileniwm i
weld a chlywed toreth o weithgareddau
o bob math - dosbarthiadau meistr,
arddangosfeydd, trafodaethau ar
ddehongli darnau hen a newydd yn
ogystal & datganiadau gan gerddorion
profiadol a phroffesiynol o wahanol
wledydd.

Cewch ragor o wybodaeth ynghylch
amser a lleoliad y digwyddiadau ar
wefan. www.arpavivacymru.org

Alun Cox

Brwydr y Bandiau

Cynhaliwyd rownd ranbarthol y frwydr
yn y Ffatri Bop ym mis Mawrth ac yn y
rownd gynderfynol ar Radio Cymru aeth
grwp Cymro-C o ardal Aberdar drwodd
i’r rownd derfynol.

Ieuenctid yn Mwynhau

Mae nifer o glybiau amser cinio yn
ysgolion cyfun yr ardal i hybu’r defnydd
o’r Gymraeg . Mae diddordeb mawr yn
y clybiau yn Ysgol y Ddraenen Wen,
Ysgol loan Fedyddiwr ac Ysgol y
Merched Aberdar.

Mae merched Aberdar wedi llwyddo
yn yr Eisteddfod Sir a byddant yn
cystadlu yn Eisteddfod yr Urdd Bro
Myrddin ar ddiwedd y mis.

Gwasanaethau Gofal Plant

Er na chafwyd arian ar gyfer cynlluniau
gwyliau’r Pasg disgwylir y bydd
cynlluniau yn ystod hanner tymor y
Sulgwyn a’r haf mewn nifer o leoliadau

yn y sir.

Dathlu Mewn Steil

Roedd cwlwm Busnes y Cymoedd
Menter iaith wedi dathlu dydd Gwyl
Dewi mewn steil ym mwyty Indica
Pontypridd. Cafwyd adloniant gan
Bethan Nia a lansiad SafleSwyddi
cwmni Tracey Williams gyda’r Aelod
Cynulliad, Jane Davidson. Roedd pawb
wrth eu bodd gyda’r pryd tri chwrs yn
yr Indica yn cynnwys un saig o gig oen
a chennin oedd wedi ei pharatoi yn
arbennig ar gyfer y noson. Ac i
gwblhau’r noson cynhaliwyd ocsiwn a
fu’n fodd i hybu achos y Fenter.

Gwybodaeth drwy E-bost

Ewch i www.menteriaith.org i e-
gofrestru a chael manylion am
ddigwyddiadau sy’n cael eu trefnu a’u
cynnal gan Menter laith Rhondda
Cynon Taf.



CREIGIAU

Gohebydd Lleol:
Nia Williams

Pen blwydd hapus iawn ...

. 1 Dilwyn Oechler — ddathlodd ben
blwydd arbennig iawn yn ddiweddar.
Yn 6l y gwybodusion — mae safon ei
golff yn parhau yn arbennig o uchel.
Digon o amser i ymarfer, siawns!

Llongyfarchiadau ...
... Fiona MacDonald! Rhedodd Fiona ei
marathon cyntaf — sef marathon

Llundain — Sul poeth yng nghanol Ebrill
— a hynny wedi cyfnod byr o ymarfer.
Fe glociodd amser arbennig o dda —
ychydig dros bedair awr — ac wrth
wneud fe gododd dros ddwy fil o
bunnoedd i Hospice St. Christopher’s yn
Sydenham, De Llundain. Hosbis a
gychwynnwyd gan Cecily Saunders yn
y 1950’au. I'r rhai fu’n ddigon ffodus i
glywed Dr Rhian Owen yn annerch
cyfarfod diwethaf Merched y Wawr — fe
gofiwch efallai am hanes anhygoel
Cecily Saunders. Bu’n nyrs, bu’n
feddyg — a hynny ar 6l astudio
gwleidyddiaeth yn y lle cyntaf — ond
gwelodd yr angen am ofal dwys i
gleifion ddioddefai salwch blin, hir-
dymor — a hi roddodd gychwyn ar y
syniad o Hosbis — trwy sefydlu Hospice
St. Christopher — ysbyty lle bu Fiona ei
hun yn gweithio. Cafodd Fiona
gefnogaeth gwych ar hyd y daith — gan
ei theulu a ffrindiau — ac fe garai
ddiolch yn fawr i’r rhai hynny a’i
chefnogodd trwy gyfrannu at apél yr
Hosbis.

Llongyfarchiadau ...

.. 1 Elinor Wall! Mae Elinor newydd
ennill gradd 7 gyda theilyngdod, yn ei
harholiad telyn. Un o ddisgyblion
Meinir Heulyn yw Elinor — ac mae’n
mynychu Ysgol Plasmawr. Dalier ati!

Cydymdeimlad

Estynnwn ein cydymdeimlad & Kerry
Treharne, Gabe a’r bechgyn — bu farw
tad Kerry yn ddiweddar. Yn Aberdar
roedd cartref ‘Con’ Flynn ac yn Aberdar
y bu’r angladd.

Ble ma’ nhw nawr?

Wel — dim ond un dyn bach sydd yn y
pwt yma y tro hwn — sef Mathew Oehler
— mab Dilwyn a Margaret. Mae Mathew
yn athro Cemeg yn Latymer Upper yn
Hammersmith erbyn hyn — ac yn byw
yn Isleworth ger Twickenham — cyfaill
handi i’w gael ar adegau arbennig o’r

4 flwyddyn!
— "

Don Llewellyn a Derek Thomas yn tywys
Clwb y Dwrlyn o amgylch
Gwaelod y Garth (Tudalen 12)

Fiona yn cwblhau y marathon

Llun Lliw o’r Gorffennol

Garth yr Arth yn cyhoeddi Eisteddfod yr Urdd Taf Elai yn 1990




Eisteddfod

Caerdydd a'r Cylch 2008

NEWYDDION O
SWYDDFA'R EISTEDDFOD

Y Cyhoeddi

Gyda 16 Mis yn unig i fynd, mae
trefniadau ar gyfer Eisteddfod
Genedlaethol Caerdydd a’r Cylch yn
cychwyn codi stém. Ddydd Sadwrn,
Mehefin 16eg, bydd trigolion Caerdydd
a’r Cylch yn cael rhagflas o’r Wyl pan
fydd Gorsedd y Beirdd, ynghyd a
chynrychiolwyr o wahanol fudiadau a
sefydliadau yr ardal, yn cynnal seremoni
Cyhoeddi’r Eisteddfod yng nghylch yr
Orsedd yng Ngerddi’r Castell am
12.30pm. Mi fydd yr Orymdaith yn
cychwyn am 11.30am yn ardal Neuadd
y Ddinas ac yna yn gwneud ei ffordd i
Gylch yr Orsedd ar gyfer Seremoni’r
Cyhoeddi.

Y Ddawns Flodau

Cynhaliwyd clyweliadau ar gyfer
merched y Ddawns Flodau yn
ddiweddar. Mynychodd dros 70 o blant
y clyweliadau ac erbyn hyn mae’r Tim
llwyddiannus wedi cychwyn ar y gwaith
o ddysgu’r ddawns dan adain yr
hyfforddwraig Christine Jones. Yn
cymryd rhan fydd merched o Ysgolion:
Berllan Dég, Coed y Gof, Creigiau,
Melin Gruffydd, Mynydd Bychan, Pwll
Coch a’r Wern

Pwyligor Llety a Chroeso/Gorsedd

Mi fydd Pwyllgor Llety a Chroeso/
Gorsedd yr Eisteddfod yn cyfarfod am y
tro cyntaf ar nos Fawrth, Mai 8ed am 7
o’r gloch yn Neuadd y Ddinas, Parc
Cathays. Croeso i bawb!

CREIGIAU
(Parhad)

Tudur Dylan

Daeth 1lu ynghyd i gyfarfod y gwanwyn,
Cylch Cadwgan a drefnwyd gan Glwb y
Dwrlyn yn Ysgol Creigiau i wrando ar
berlau y prifardd Tudur Dylan.
Chawson ni mo’n siomi. Gyda’i afiaith
arferol a’i ddawn dweud unigryw
cawsom ei glywed yn adrodd cerddi
dwys a digri fel ei gilydd — gyda
chefndir ‘sgwennu nifer ohonynt i’w
gosod yn eu cyd-destun. Rhys Dafis — ie
wir, Tudur Dylan — Rhys Dafis oedd yn
meuryna — yn hwyliog iawn — serch
ergydion y Prifardd! Dim ond un bai
oedd ar y noson — rhy fyr o’r hanner!

Llywyddion Anrhydeddus

Mae Llywyddion Anrhydeddus yr
Eisteddfod wedi eu dewis gan y
Pwyllgor Gwaith ac mae’r canlynol
wedi derbyn y gwahoddiad: Emyr
Currie-Jones, Owen Edwards, John
Albert Evans, Alun Guy, Michael ac
Ethni Jones, Gwilym Roberts, Menna
Richards, Roy Saer, Malcolm Thomas a
Penri Williams. Yn 6l Prif Weithredwr
yr Eisteddfod, Elfed Roberts:
“Cydnabyddiaeth yw hwn i’r holl waith
caled gwnaed gan yr unigolion uchod i’r
Gymraeg a diwylliant Cymraeg yn y
ddinas. Llongyfarchiadau i bob un
ohonynt!”

Y Gronfa Leol

Newydd da yw bod £111,540 sef 39%
o’r targed o £286,000 wedi ei dalu fewn
i gyfrif yr Eisteddfod. Mae tipyn o arian
wedi dod yn ddiweddar wrth i’r Rhestr
Testunau gael ei chwblhau ac i lawer
ariannu gwobrau. Mi fydd y Rhestr
Testunau yn mynd i’r wasg ddiwedd
mis Mai felly petai rhywun eisiau rhoi
gwobr 1’w gynnwys yn y Rhestr
Testunau mae dal cyfle i wneud hynny
drwy gysylltu gyda’r Trefnydd, Hywel
Wyn Edwards ar 0845 122 2003.

Mis yma bydd pwyllgor Llanbedr y
Fro, Sain Ffagan, Croes Cwrlwys a’r
Drope yn cynnal noson yng nghwmni
Hywel Teifi Edwards yn neuadd
Oakdale, Sain Ffagan ar y 10fed. Bydd
cyfle i’'w glywed yn darlithio a hefyd
cyfle i brynu hen lyfrau o flaen llaw.
Bydd Yr Eglwys Newydd ac Ystum Taf
yn brysur eto gyda Noson Yr
Hennesseys yn ysgol Melin Gruffydd ar
yr lleg. Bydd cinio mawreddog yng
nghlwb rygbi Pentyrch gan bwyllgor
Pentyrch, Creigiau, Gwaelod y Garth a
Ffynnon Taf ar y 17eg a fydd yn
cynnwys raffl fawr ac y mae’r tocynnau
yn mynd yn arbennig o dda hyd yn hyn.

Cor yr Eisteddfod

Penderfynwyd trefnu Cor Eisteddfod
2008 mewn ffordd wahanol i’r arfer.
Cynhaliwyd cyfarfodydd gydag
arweinyddion nifer o gorau’r ardal a
phenderfynwyd gofyn i’r corau hynny
baratoi rhaglen waith Cor yr Eisteddfod
o fewn eu hymarferion arferol; ond
penderfynwyd hefyd sefydlu Cor i’r rhai
nad sy’n perthyn i un o’r corau. Bydd y
corau i gyd yn dod at ei gilydd bob rhyw
2 — 3 mis yn arwain at y Brifwyl dan
arweinyddiaeth y cor-feistr, Alun Guy.
Y deg cor arall fydd yn rhan o Gor yr
Eisteddfod yw: Cor Aelwyd Hamdden,
Cantorion Ardwyn, Cor Caerdydd, Cor
Merched Canna, Cér CF1, Cordydd,
Cantorion Creigiau, Cor Philharmonic
Caerdydd, Cor Polyphonic Caerdydd a
Choér Meibion Taf.

Dr William Price
(Parhad o dudalen 1)

gan baratoi'r ffordd ar gyfer Deddf
Amlosgi 1902.

Fel y dengys yr awdur. Dean Powell
yn y llyfr, roedd Dr William Price yn
berson anghyffredin iawn. Ef oedd un
o'r myfyrwyr ieuengaf erioed i gael
ei wneud yn aelod o Goleg Brenhinol y
Llawfeddygon ac ar 6l iddo ddychwelyd
i Gymru agorodd feddygfa ger
Pontypridd. Sefydlodd math o
ragflaenydd i'r NHS, drwy ddyfeisio
system lle byddai'r gweithwyr yn ei dalu
pan oedden nhw'n iach a byddai yntau'n
eu trin am ddim pan fydden nhw'n sal.
Gwrthwynebai'n gryf yr arfer o frechu
yn erbyn clefydau ac arbrofi ar
anifeiliaid gan annog llysieuaeth, bwyd
da, byw'n gywir, awyr iach, ymarfer
corff a meddyginiaethau naturiol.
Gwrthodai drin ysmygwyr a bu'n
Ilysieuwr pybyr gydol ei oes. Rhoddodd
sioc it gymdeithas gonfensiynol lle
roedd yn byw drwy grwydro'r
mynyddoedd yn noeth a darllen
barddoniaeth. Cafodd ei orfodi i ddianc i
Baris yn 1839 oherwydd ei ran yn
ymgyrch aflwyddiannus y mudiad
Siartaidd. Honnodd iddo ddod yn
gyfeillgar a'r Brenin Louis Phillippe ac
ail-enwodd ei hun yn Archdderwydd
Cymru. Gwisgai benwisg wedi'i wneud
o groen cadno cyfan - gan gynnwys y
pen! Ar 6l dychwelyd i Gymru yn y pen
draw, priododd ar ei ben blwydd yn 81
oed - gyda menyw 22 mlwydd oed. Yn
drist iawn, bu farw eu mab cyntaf, ac
ysbardunodd ei farwolaeth weithred
enwocaf Dr Price. Cawsant ddau o blant
iach wedi hynny.

Bu Dr William Price farw yn ei gartref
yn 93 mlwydd oed. Roedd ei wraig yn
benderfynol o barchu ei ddymuniad
ynghylch sut i drin ei gorff ac felly
cynhaliwyd yr amlosgiad cyntaf yng
Nghymru i gael ei drefnu ymlaen llaw.
Amcangyfrifir fod tua 20,000 o bobl
wedi llenwi strydoedd Llantrisant y
diwrnod hwnnw, ac yfwyd y tafarndai
yn sych. Heddiw, caiff ei goffau fel un
o'r bobl fwyaf unigryw i rodio'r ddaear.

Dr William Price yw'r 19eg
ychwanegiad i'r gyfres boblogaidd Cip
ar Gymru / Wonder Wales. Mae'r gyfres
hon yn ddelfrydol ar gyfer Cymry sy'n
dymuno dysgu mwy am eu gwlad, ac i
dwristiaid sy'n chwilio am arweiniad
cryno a lliwgar it genedl, am bris
cylchgrawn yn unig. Mae’n sicr y bydd
Dr William Price yn creu syndod, codi
gwen ac yn ddi-os yn diddanu
darllenwyr.

Gohebydd Lleol:
Betsi Griffiths
|

Marwolaeth

Daeth y newydd trist am farwolaeth
dwy a wnaeth gyfraniad 1 fywyd
cyhoeddus y cwm.

Bu Mrs Connie Cowley yn weithgar
iawn fe fel Cynghorydd Cymuned am
lawer o flynyddoedd a bu hefyd yn
drysorydd i Gymdeithas yr Henoed
am sawl blwyddyn ac ymddiddorai
mewn popeth oedd yn mynd ymlaen
yn y cwm. Pan oedd yn iau gweithiai
tu 6l i'r ddesg yn y Co-op ac roedd
pawb yn ei hadnabod. Roedd yn aelod
o Eglwys Sant Barnabas ac yno y
cynhaliwyd y Gwasanaeth Angladdol
cyn mynd i Amlosgfa Llangrallo. Bu
farw yn 78 mlwydd oed wedi salwch
hir. Cydymdeimlwn a'i mab Wayne a'i
deulu yn eu colled.

Bu farw Mrs Minnie Evans
bythefnos cyn ei phen-blwydd yn
930ed wedi treulio rhai wythnosau yn
yr ysbyty. Mrs Evans a'i diweddar wr
Selwyn adeiladodd y Cresta Garej ger
Ysgol Hendreforgan a bu'r teulu yn ei
redeg ar hyd y blynyddoedd nes iddo
gau ychydig o flynyddoedd yn 6l
oherwydd cystadleuaeth yr
Archfarchnadoedd. Wedi cau'r Garej
symudodd Mrs Evans i fyw i Swn yr
Afon. Anfonwn ein cydymdeimlad at
ei phlant Graham, June a Neil a Ron
yng Nghanada.

Roedd Connie a Minnie yn aelodau
o'r dosbarth Gwnio a bydd pawb yn
gweld eu heisiau yn fawr iawn.

Dosbarth Gwnio.

Cyn y Pasg bu merched y Dosbarth
wrthi yn gweu ac yn gwnio cywion a
chwningod a brodio basgedi a blychau
i ddal wyau Pasg i'w gwerthu er budd
Ysbyty Felindre. Wedi clirio'r costau
bydd dros mil o bunnoedd i gyflwyno
unwaith eto i 'r Ysbyty. Fe garai'r
merched ddiolch o galon i'w ffrindiau
a fu mor barod eleni eto i brynu'r

wyau.

Ffermydd Gwynt

Bu Gorymdaith o gwmpas y cwm i
brotestio yn erbyn y chwe Fferm
Wynt mae gwahanol Gwmniau am eu
hadeiladu ar y mynyddoedd o gwmpas
y cwm. Bydd protest arall tu allan i'r
Cynulliad pryd y cyflwynir deiseb gan
nad yw pobl yn credu ei fod yn deg i

I
EFAIL ISAF

Gohebydd Lleol:
Loreen Williams

Cywiriad

Hoffwn ymddiheuro i Jessica Morris,
siop y pentref am roi enw ei mam o
dan ei llun yn rhifyn mis Ebrill o
Tafod Elai. Roedd Jessica wedi codi
£150 tuag at Sefydliad Arennau
Cymru drwy gerdded tair milltir yn
ardal Pentre’r Eglwys. Gobeithio y caf
faddeuant, Jessica!

Peiriant Copio Newydd

Mae cyfle i chi gael llun gopio mewn
lliw erbyn hyn yn siop y pentref. Mae
Owen a Joanne wedi gosod peiriant
llun gopio newydd at ein gwasanaeth

yn 'y siop.

Dymuniadau Gorau

Dymunwn yn dda i bawb o blant y
pentref a fydd yn teithio i Gaerfyrddin
i gystadlu yn Eisteddfod Genedlaethol
yr Urdd ddiwedd y mis. Mae amryw’n
cystadlu mewn cén actol. Dymuniadau
gorau i Osian, mab Hefin a Lowri
Gruffydd a fydd yn cystadlu ar y
llefaru unigol dan 8 oed. Cawson flas
ar ei dalent Fore Sul yn y capel. Pob
Iwce 1 bawb.

ni orfod gael cymaint o Ffermydd
Gwynt. Chwarae teg dylai pobl eraill
gael eu siar hefyd.

Mini Rygbi

Mae rhieni Gilfach wedi bod yn
weithgar iawn dros yr wythnosau
diwethaf yn codi arian i gynorthwyo y
'Mini Rygbi' i fynd i dwrnament yn
Exmouth. Bu pob math o
weithgareddau codi arian yn mynd
ymlaen gan gynnwys golchi ceir yn yr
Orsaf Dan. Aeth dau lond bws a nifer
o geir, tua 200 o bobl i gyd, a bu
llawer o deuluoedd yn aros mewn 31
carafan ar faes Carafannau Devon
Cliffs a chael amser ardderchog. Bu'r
timau yn fuddugol, ond chwarae gém
oedd yn bwysig. Roedd y tim dan
130ed yn chwarae yn erbyn Exemouth
a'r sgor oedd 53-19. Roedd y tim dan
120ed yn chwarae mewn twrnament
gan golli un gém ac ennill dau. Roedd
y ddaear yn sych iawn a chymylau o
lwch yn codi o't maes wrth i'r plant
chwarae. Ar y diwedd cafwyd
seremoni cyflwyno anrhegion.

Y TABERNACL

Colli Aelod

Trist yw gorfod cofnodi marwolaeth
un o’n haelodau, Mr Harry Davies,
Plas Gwyn, Tonteg. GWwr tawel,
rhadlon oedd Harry, yn ddyn teulu ac
yn Ynad Heddwch mawr ei barch.
Cynhaliwyd gwasanaeth i ddiolch am
ei fywyd yn y Tabernacl ddydd lau, 5
Ebrill. Arweiniwyd y gwasanaeth
gydag urddas gan y Parchedig Allan
Pickard yn absenoldeb y gweinidog, y
Parchedig Eirian Rees. Talwyd
teyrngedau pwrpasol iawn i Harry gan
Y Parchedig Mima Morse a gan Nerys
Wyn ei ferch. Bu Harry’n Bennaeth
Adran Astudiacthau Busnes yng
Ngholeg Addysg Bellach, Ystrad
Mynach tan ei ymddeoliad. Roedd yn
fawr ei barch yno a daeth
cynrychiolaeth gref o ddarlithwyr a
chyn-aelodau o staff y coleg i’r
gwasanaeth. Cydymdeimlwn yn
ddiffuant 4’1 weddw, Aneira, a’r
merched, Sidn a’r teulu a Nerys.

Gwasanaeth y Teulu

Cafwyd gwasanaeth arbennig yn y
Tabernacl fore Sul 22 Ebrill.
Arweiniwyd y gwasanaeth gan Helen
Prosser a chafwyd anerchiad pwrpasol
iawn ganddi. Bu amryw o blant yr
Ysgol Sul yn cyfrannu.

Ar 6l y rhannau arweiniol daeth
Huw Roberts a’i chwaer Llinos i roi
inni hanes eu taith i Nicaragua.
Gwelwyd erthygl am y daith yn rhifyn
mis Ebrill Tafod Elai.

Roedd yn amlwg i’r profiad agor
llygaid Huw a Llinos i’r tlodi a’r
diffyg cyfleusterau mewn gwaith ac
addysg yn Nicaragua. Cafodd Huw
gyfle i ddilyn ei ddiddordeb ym myd
darlledu drwy ymweld & gorsaf radio
Kukura Hill gan gysylltu oddi yno a
Radio Bro Blaenau Ffestiniog.
Cawsant gyfle i ymweld 4 fferm a
ffatri goffi Masnach Deg ac fe gawson
ni, y gynulleidfa ein gwahodd i flasu’r
coffi ar 61 yr oedfa.

Roedd yn braf cael croesawu Gareth
a Menna, rhieni Huw a Llinos, yn 6l
i’n plith.

Trefn yr Oedfaon

Mai 6. Gwasanaeth Gymun

Mai 13. Oedfa Cymorth Cristnogol
Mai 20 Y Parchedig Aled Edwards
Mai 27 Oedfa’r Sulgwyn

PHENTRE’'R
EGLWYS

Gohebydd Lleol: Sylvia Fisher
sylfia@yfishers.freeserve.co.uk
01443 218 266

Beth ddigwyddodd i Faes yr Eglwys?
Chwithdod i lawer oedd gweld
dymchwel yr adeiladau
ar safle Maes yr Eglwys yn enwedig o
gofio mai hwn fu cartref yr Uned
Gymraeg am flynyddoedd. Syndod
fodd bynnag oedd gweld arwyddion yn
dwyn yr enw Maes y Ceffyl ar y safle
bellach. Yn 6l y cwmni datblygu,
Charles Church Developments (wir!)
enw marchanta yn unig yw Maes y
Ceffyl a’i fod wedi cael ei ddewis gan
blant un o’r ysgolion lleol. Bydd yr enw
terfynol yn cael ei benderfynu gan y
Cyngor. Does dim sicrwydd felly y
bydd enw Cymraeg o gwbl ar y stad yn
y diwedd. Beth hoffech chi weld fel
enw? Cysylltwch & Mr Graham Stacey
(Cyngor Cymuned Pentre’r Eglwys) neu
Mr. Michael George (Adran
Gwasanaethau’r Amgylchedd Cyngor
Bwrdeistref Rhondda Cynon Taf) os
ydych am sicrhau mai enwau Cymraeg
sy’n parchu’r iaith a hanes lleol fydd ar
y strydoedd o dai newydd.

[ arleschurch.com

0845 12 12 211

COMING SOON
MAES Y CEFFYL

A Development of
3 & 4 Bedroom Homes

029 20768400

Babi Newydd

Llongyfarchiadau i1 Julie a Mathew
Earles, Swn y Nant, ar enedigaeth Sofia
Lily. Mae Julie yn gynorthwyes feithrin
yn ysgol Gartholwg.

Cwpan Rygbi

Llongyfarchiadau i Dim Ieuenctid Clwb
Rygbi Llanilltud Faerdref ar ennill
Cwpan Ardal Rhondda Taf. Enillwyd y
tlws wedi i’r tim ennill pob un 0’i
gemau yn y gystadleuaeth a churo
Llanharan mewn gém gyffrous yn
Llantrisant. Mae nifer o’r aclodau yn
ddisgyblion a chyn ddisgyblion o

ysgolion Cymraeg yr ardal gan gynnwys

Ysgol Gynradd
Gymunedol
Gymraeg
Llantrisant

Ymweliadau
Aecth plant Dosbarth 8 (Blwyddyn 5) ar
ymweliad ag Amgueddfa Bae Abertawe
1940au ddydd ITau Ebrill 19eg - cyfle i
grwydro un o strydoedd Abertawe yn
ystod y rhyfel, trafod arteffactau a
gwisgo gwisgoedd o'r 1940au. Plant
wrth eu boddau! At cyfan drwy
gyfrwng y Gymraeg.

Aecth plant Dosbarth 9 (Blwyddyn 6) i
ddysgu am Iechyd a Diogelwch a
Chymorth Cyntaf

Cwis Llyfrau

Llongyfarchiadau it tim cwis llyfrau
dan 12 sydd wedi cyrraedd y rownd
derfynol a gynhelir yn Aberystwyth ar
Orffennaf 4ydd. Rhaid darllen a thrafod
llyfr a gwneud cyflwyniad o lyfr
arall. Aelodau'r tim : Siwan, Victoria,
Hanna D, Guto a Menna. Pob lwc
iddynt!

Fe wnaeth y tim dan 10 yn dda hefyd,
ond yn anffodus nid oeddynt yn
llwyddiannus eleni. Fe wnaeth Owain,
Megan, Ffion, Angharad, Eleri, Owen a
Megan D weithio'n galed tu hwnt a
mwynhau'n fawr. Da iawn chi!

Eisteddfod y Sir
Llongyfarchiadau ir plant a wnaeth
gystadlu a diolch i'r athrawon am eu
hyfforddi. Dyma'r canlyniadau i chi -
laf Cor, Parti Deulais, Parti Unsain,
Ensemble Lleisiol, Deuawd, Unawd
Telyn, Dawns Werin Bl 4 ac lau; 2il
Morgan Barrington-Williams (Adrodd
Bl 2 ac lau), Dawns Werin Bl 5 & 6,
Dawnsio Disgo Grwp,
3ydd Unawd Alaw Werin (Hanna
Davies). Diolch hefyd i'r theini am eu
cefnogaeth.

Pythefnos India (23.04.07 - 04.05.07)
Mae'r ysgol i gyd yn mwynhau
gweithgareddau amrywiol sydd
yn changu ein gywbodaeth am
India. Daeth Nita Narbad-Shah i'r ysgol
i addysgu'r plant am ddawnsio a Katrina
Willis i wneud batik gyda'r

TONYREFAIL

Gohebydd Lleol:
Helen Prosser
671577

Eisteddfod yr Urdd

Pob dymuniad da i blant yr ysgol yng
Nghaerfyrddin

Pob dymuniad da i Harriet John ac i’r
Grwp Llefaru a fydd yn cynrychioli’r
ysgol yn Eisteddfod yr Urdd yng
Nghaerfyrddin.  Bydd Harriet yn
cymryd rhan yn y llefaru unigol —
enillodd y llefaru dan wyth dair blynedd
yn 0l ac yr oedd yn drydydd pan
gynhaliwyd yr Eisteddfod yng
Nghanolfan y Mileniwm yn 2005.

Capel Bethlehem
Llongyfarchiadau i’r Parchedig Philip
Lewis ac aelodau Capel Bethlehem ar
Iwyddo i ariannu estyniad i’r capel.
Mae’r adeilad newydd yn dod yn ei
flaen yn dda iawn.

Dysgwyr Dewr

Pob lwc i'r dysgwyr sy’n sefyll
arholiadau Cymraeg i Oedolion — i
Alison, Donna, Lynsey a Shirley o
ddosbarth nos Capel Farm sy’n sefyll
arholiad Mynediad, ac i Lucy o
ddosbarth yr Ysgol Gymraeg sy’n sefyll
arholiad Sylfaen.

Paffwyr yn ein mysg

Peidiwch & mynd yn rhy agos at Danny
Grehan na Gwynfor Dafydd gan fod y
ddau wedi bod yn ymarfer eu sgiliau
paffio ar gyfer sioe newydd Mal Pope
‘The Contender’ am hanes y paffiwr
Tommy Farr.

y cyd-hyfforddwr Keith Morgan o
Donteg.

Swydd Newydd

Llongyfarchiadau i Dafydd Iolo Davies,
St. David’s Manor, Dirprwy Bennaeth
Ysgol Castellau ar ei benodiad i
Brifathrawiaeth yr ysgol.

plant. Cafodd yr athrawon gyfle i wisgo
gwisgoedd traddodiadol - lliwgar dros
ben! Diolch yn fawr iawn i'r rhieni am
ddanfon gwisgoedd ac adnoddau i'r
ysgol i gefnogi't gwaith.

Actorion

Mae nifer o blant yn cael cyfleoedd i
ddangos eu doniau ar hyn o
bryd. Cewch weld Alex King ar 'Pobl y
Cwm', Llewellyn ac Angharad Davies a
Carys ac Eleri Fowler ar 'Mamma Mia' a
chriw o blant o Flwyddyn 2 ar 'Criw
Bws Parti' - sef parti coginio yn nhy
Beca Ellis.

Croeso i'n myfyrwyr
Mae cyn-ddisgbl Claire Elward gyda
ni ar brofiad gwaith o Goleg Penybont a
chyda ni ar ymarfer dysgu mae Ffion
Jones a Natalie Butler.



www.mentercaerdydd.org
029 20565658

Cynlluniau Gofal y Sulgwyn

Fe fydd tri Chynllun Gofal yn rhedeg yn
ystod gwyliau’r Sulgwyn yn Ysgol
Treganna, Ysgol Berllan Deg ac Ysgol
Melin Gruffydd. Am fanylion pellach
am gost a dyddiadau, cysylltwch a
Rachael Evans.

Clybiau Newydd i Blant

Mae tri chlwb newydd wedi dechrau yn
ddiweddar — CLWB TENIS, CLWB
CRICED a FFWRNAIS AWEN. Mae
nifer cyfyngedig o lefydd ar 61 ymhob
un o’r clybiau, felly peidiwch oedi
cysylltu & ni am fwy o fanylion. Mae’r
tri chlwb yn cynnig cyfleoedd gwych i
gael hyfforddiant proffesiynol trwy
gyfrwng y Gymraeg.

Penwythnos Teulu i Wersyll yr Urdd
Llangrannog

Roedd y tywydd yn Llangrannog yn
fendigedig eleni a phawb wedi
mwynhau. Mynchodd 34 o deuluoedd a
bu pawb yn nofio, merlota, sgio, beicio
ac ymweld a’r traeth. Un o
uchafbwyntiau’r penwythnos oedd gig
Catsgam ar y Nos Sadwrn! Fe fydd y
Fenter yn trefnu penwythnos arall i
deuluoedd yn ystod gwyliau’r Pasg y
flwyddyn nesaf, i sicrhau lle i’r teulu,
cysylltwch ag Angharad yn y Swyddfa.

Bu aelodau Clwb Drama’r Fenter yn perfformio yn sesiwn olaf y tymor
cyn y Pasg. Fe fydd y clwb yn ail gychwyn ym mis Medi

Taith i Eisteddfod yr Urdd Sir Gar
Mae’r Fenter yn bwriadu trefnu bws i
Eisteddfod yr Urdd dros y Sulgwyn. Fe
fydd y bws yn mynd Ddydd Llun, Mai’r
28ain ac yn gadael o’'r Mochyn Du am
tua 9.30 y bore gan ddychwelyd o’r
Maes am 5.30yh. Tocynnau bws yn £8 i
Oedolion a £4 i blant (Nid yw’r tocyn
yn cynnwys mynediad i’r Maes) Am
fanylion pellach ac i sicrhau’ch sedd,
cysylltwch ag Angharad —
angharad@mentercaerdydd.org neu
ffonwich y swyddfa.

Clwb Rhedeg Menter Caerdydd

Mae'r clwb rhedeg yn mynd o nerth i
nerth ac yn dal i gyfarfod BOB NOS
LUN am 6yh wrth fynedfa Canolfan
Chwaraeon Gerddi Soffia. Does dim
rhaid bod yn redwr profiadol i ymuno -
Croeso mawr i aelodau hen a newydd!
Mae'tr clwb yn trefnu nosweithiau
cymdeithasol yn achlysurol. Am
fanylion pellwch, cysylltwch ag
angharad@mentercaerdydd.org

Twmpath Dawns yn y Gwersyll

pe) .
“ Cwis Cymraeg
-‘ Fe fydd cwis Cymraeg nesaf y
Fenter yn cael ei gynnal Nos
Sul, Mai’r 27ain yn y Mochyn

Du am 8yh. £1 y person.
Gareth Roberts fydd y
Cwisfeistr

Nawdd Plant mewn Angen

Hoffai’r Fenter ddiolch yn fawr i Blant
mewn Angen am £7,200 o nawdd yn
ddiweddar. Fe fydd y nawdd yn mynd
tuag at ariannu Clwb Sbargo Menter
Caerdydd.

e

Clwb Criced Menter Caerdydd

TAFWYL

Mehefin 16-24, 2007

Mae'r Fenter wrthi’'n paratoi
amserlen TAFWYL ar gyfer
eleni. Fe fydd manylion llawn
yn rhifyn mis Mehefin Y
Dinesydd. Am fanylion
pellach, neu os hoffech
gynorthwyo gyda
threfnidau’r Wyl, cysylltwch
a Sian Lewis.

Gohebydd Lleol: Jayne Rees

Swydd newydd

Llongyfarchiadau i Richard Lewis,
Maesycoed - fis nesaf fe fydd Richard
yn gadael ei swydd yn Ysgol Gyfun
Llanhari ac yn cychwyn gwaith newydd
yn Abertawe gyda Chymdeithas Tai
Gwalia fel arolygwr cynnal a chadw.

Genedigaeth

Ddiwedd mis Mawrth fe gyrhaeddodd
Bevan Wyn Davies - mab cyntaf Lisa ac
Emyr Wyn Davies, Priory Close,
Graigwen. Mae Bevan yn wyr bach
cyntaf i Megan a Mostyn Davies,
Graigwen. Llongyfarchiadau.

Cartref Newydd

Pob hwyl i Iolo Morgan Jones, gynt o
Faes y Deri, Graigwen sydd bellach
wedi ymgartrefu yn Cheltenham. Mae
Iolo yn gweithio i gwmni Mears.

Pen blwyddi arbennig

Dymuniadau gorau i ddau o drigolion
Graigwen a ddathlodd pen blwyddi
nodedig yn ddiweddar. - i Mike
Ebbsworth, Parc Prospect a fwynheuodd
ei ddiwrnod ar y piste sgio yn yr Eidal.
Hefyd i Bethan Caffery, Ystafell Wen,
Graigwen.

Priodas

Yn ystod gwyliau’r Pasg fe briododd
Merrill Williams a Christopher Allen,
Hillside View, Graigwen yng Ngwesty
Miskin Manor. Fe ddaeth nifer o’u
ffrindiau o’u cyfnod yn Ysgol Gyfun
Rhydfelen i ymuno yn y dathlu.

Dathlu arall

Mae teulu’r Milesiaid, Graigwen Parc
wedi bod yn dathlu eto — y tro yma
llongyfarchiadau i Gareth a Gina ar
gyrraedd eu Priodas Ruddem. Cawson
nhw amser wrth eu bodd yng Ngwesty
Morgan’s yn Abertawe.

Aled Sam ym Mhontypridd.

Mae deryn bach wedi gweld Mr Tai yn
crwydro yn y dre. Gobeithio cawn gip tu
fewn i “Bronwydd”- cartref hyfryd
Brian Raby a Meinir Heulyn yn y gyfres
nesaf 0 04Wal ar S4C.

Gofalwch am eich trysorau!!

Peidiwch a chael eich cafflo gan Tom
Jones, y Comin os ydych am bris da am
eich hen bethau! Gwelwyd Tom yn
ddiweddar ar bennod o “Bobol y Cwm”
fel arbenigwr hen greiriau.

Ysgol
Evan James

Llongyfarchiadau

Llongyfarchiadau i Mr Nicholas Daniels
ar ei apwyntiad yn Ddirprwy Bennaeth
Ysgol Evan James. Mae e wedi
dechrau'i waith yn syth ar 6l cyfnod
prysur yn trefnu cwis llyfrau i ysgolion
yr ardal.

Croeso, Diolch a Dymuniadau Gorau

Croeso ndl i Meinir Morris it dosbarth
meithrin ar 6l cyfnod mamolaeth a
diolch yn fawr i Emma Russell am ei
gwaith caled yn ystod y cyfnod.
Dymuniadau gorau i Bethan Caffery ar
o0l iddi ddathlu pen-blwydd arbennig ac i
Megan Davies sy'n fam-gu am y tro
cyntaf.

Cwis Llyfrau

Daeth tim yr ysgol yn ail mewn cwis yn
Ysgol Y Castell yng Nghaerffili ac fe
gafodd y plant feirniadaeth dda iawn.
Da iawn chi Alaw, Dafydd, Jac a Twm!

Y Gymanfa Fodern

Roedd Y Gymanfa Fodern ar Ddydd
Gwyl Dewi yn llwyddiant mawr gyda
phob plentyn yn yr ysgol yn rhannu'r
profiad. Bu bwrlwm mawr gyda'r holl
baratoadau a dysgu geiriau.
Croesawodd Mrs. Greaney bawb i'r
eglwys yn enwedig ein gwestai sef
Gwen Emyr, gyflwynodd stori bwrpasol
it plant, ac yna Martyn Geraint,
arweiniodd y gymanfa. Braf oedd
croesawu'r Cyfarwyddwr Addysg, Mr

Mike Keating a'i wraig, Mr. Peter
Greaney a Mrs. Bethan Geraint i ymuno
gyda ni yn y dathlu. Diolch i bawb am
helpu gyda'r trefniadau.

Eisteddfod Yr Urdd

Llongyfarchiadau i bawb am eu gwaith
caled tuag at yr Eisteddfod Gylch a'r
Eisteddfod Sir. Dymuniadau gorau i
Arwel Brown fydd yn cynrychioli'r
ysgol yn y llefaru, cerdd dant ac alaw
werin dan 12 oed.

Celf, Dylunio a Thechnoleg Yr Urdd
Cafwyd llwyddiant hefyd yng
nghystadlaethau Celf a Chrefft Yr Urdd.
Llongyfarchiadau i'r canlynol gafodd y
wobr gyntaf : Caitlin Brown, Alaw
Griffiths, Rhiannon Lewis a Dafydd
Prys Roberts. Edrychwn ymlaen at
weld eich gwaith yn yr Eisteddfod.

Teithiau

Aeth dosbarthiadau 5 a 6 i Barc
Treftadaeth Y Rhondda a daethant yn 61
i'r ysgol yn gwisgo helmedau glowyr!
Aecth dosbarthiadau 14 ac 15 i weithdy
colur yn Y Miwni o dan y teitl “Short
Film Festival” a hefyd i Drefforest i
ddysgu am waith y 'Criw Craff'.

Darllen Miliwn O Eiriau

Mae ysgolion yng Nghymru yn cymryd
rhan mewn ymgyrch i ddarllen miliwn o
eiriau. Arweiniodd Mr Daniels noson yn
y neuadd i lansio'r ymgyrch ac i annog y
rhieni i helpu'r plant.

Chwaraeon

Y tim pél-droed yw Pencampwyr
Ysgolion Y Clwstwr ar 6l curo tim
Ysgol Castellau 2-1 yn y rownd

Cydymdeimlo

Yn ddiweddar bu farw Mrs. Eileen
Davies yn 92 mlwydd oed. Yn wreiddiol
o Bontardawe fe ymgartrefodd Mrs.
Davies a’i gwr yn Union Street, Y Graig
ac yno magwyd eu merched , Brenda ac
Eirlys. Cynhaliwyd yr angladd yng
Nghapel Sardis, Pontypridd lle'r oedd hi
yn ddiacones ers blynyddoedd.
Estynnwn ein cydymdeimlad a Brenda
Jones, Tonteg a’i merched, Rebecca ac
Anna Mair.

derfynol yn Ysgol Gartholwg a
gorffennodd y tim rygbi yn drydydd yng
nghystadleuaeth Yr Urdd. Mae Dillon
Lewis a Greg Mogford wedi cael eu
dewis i chwarae i dim rygbi Dwyrain
Cymru.

Cynrychiolodd Jack Jenkins, Grace
Kidner, Stephanie Lewis, Thomas
Moore ac Aaron Saunders yr ysgol yn
nhwrnament tenis bwrdd Yr Urdd yn
Nhonypandy ac fe gafodd holl blant yr
ysgol fodd i fyw ar ddiwrnod Marathon
Noddedig yr ysgol.

Job

—Txac
C’ym ru

Ydych chi'n

Canolfan Datblygu Busnes
Ystad Diwydiannol Trefforest .
Pontypridd
CF37 5UR

T. 01443 843800
F- 01443 205735
E: post@jobtraccymru.co.uk
W www jobtraccymru co.uk

¢ CHWILIO AM SWYDD?

* CHWILIO AM WEITHWYR SY'N SIARAD CYMRAEG?

CHWILIO AM YMGYNGHORWYR ADNODDAU DYNOL?

Adnoddau Dynol a Recriwtio Cymraeg

Te gyda’r Arglwydd Faer
Ddydd Mawrth y 24ain o Ebrill aeth
chwech o blant Blwyddyn 6 i ymweld

a’r Arglwydd Faer. Esboniodd tipyn o
hanes y “Mansion House,” y gwisgoedd
a’r addurndlysau a chawsom weld nifer
o ystafelloedd. Roedd y bwyd yn flasus
yn enwedig y brechdanau corgimwch
sbeislyd. Mwynhaodd pawb yr
ymweliad.

Eisteddfod Sir

Ddydd Sadwrn y 24ain o Fawrth fe
fuom yn Eisteddfod Sir yr Urdd yn
Neuadd Goffa Y Barri. Roedd pawb
wedi gwneud ei ran yn arbennig o dda
ond doedd neb o’n hysgol ni wedi mynd
drwyddo i’r Eisteddfod Genedlaethol
eleni. Roedd pawb wedi blino ar 6l
diwrnod hir ond difyr o gystadlu. Diolch

Disgyblion Blwyddyn 6 yn y Mansion House

i bawb a fu’n helpu ac yn cefnogi.

Beicio blwyddyn 6

O’r 23ain i’r 27ain o Ebrill, cafodd
Blwyddyn 6 wersi beicio. Mae’r Adran
Gymraeg yn cael eu gwersi nhw yn y
bore ac yn cael eu hasesu yn ddyddiol
ac mae’r Adran Saesneg yn gwneud yr
un peth yn y prynhawn. Mae’r plant
wedi cael hwyl a sbri yn cael y gwersi

beicio yma, wedi dysgu llawer ac yn
mynd i ddefnyddio’r rheolau bob amser
y byddan nhw’n mynd ar y beic eto.

Cystadleuaeth Celf a Chrefft
Llongyfarchiadau i Ffinli Barber am
ddod yn gyntaf yn ei waith celf a chrefft
tecstiliau o dan 8 oed yn Eisteddfod
Genedlaethol yr Urdd.

MAE NIA WEDI CAEL SAWL
CI BACH NEWYDD. BETH SYDD
ANGEN ARNI I OFALU AMDANYNT?

PA

MAER GAIR CI YN
DECHRAU POB ATEB

1. Pryd rhwng brecwast a the

2. Bocs sy'n llawn o drysor

3. Gwisg i ddynion yr Alban

4. Rhaid gwneud hyn cyn sgorio gdl

5. Rhaid gwneud hyn wrth y til mewn
siop adeg y Nadolig

[omio'g ‘orio'y THIS'E 4519°2 OIS T - NOISILY |

LLIWIWCH Y LLUN

A RHOWCH ENW IDDO AR GOLER




Ysgol
Heol-y-Celyn

Mae'r plant a'r athrawon wedi bod yn
gweithio yn galed iawn yn ystod eu
hamser cinio ac ar 0l ysgol yn ystod y
misoedd diwethaf yma yn ymarfer at yr
Eisteddfod. Bellach mae'r Eisteddfod
Gylch a’r Eisteddfod Sir wedi bod - a
chanlyniadau'r Eisteddfod Gylch oedd
Rhys Woods 2il wrth lefaru darn i
flynyddoedd 3 a 4, 3ydd i'r parti llefaru
iaith gyntaf a laf iT Ymgom iaith
gyntaf. Yna symudwyd ymlaen i'r
Eisteddfod Sir ym Mhorthcawl ac fe
gafodd y parti llefaru i ddysgwyr 1af,
laf i Emilie Stevens wrth lefaru i
ddysgwyr i flynyddoedd 3 a 4, 2il i
Lucinda Childs wrth lefaru i ddysgwyr i
flynyddoedd 5 a 6 ac 2il it Ymgom iaith
gyntaf. Da iawn chi bawb a gymerodd
ran yn yr Eisteddfod a phob Iwc i'r rhai
a fu yn llwyddiannus yng Nghaerfyrddin

yn ystod gwyliau'r Sulgwyn.

Rhaid llongyfarch Cari Matthews hefyd
ar ei llwyddiant yn cymeryd rhan yng
nghystadleuaeth celf a chrefft yr Urdd-
fe gafodd Cari 2il yn y gystadlacath
"Lluniadu 2D' i flynyddoedd 5 a 6.Da
iawn ti Cari.

Mae tim rygbi't ysgol wedi bod yn
brysur hefyd yn chwarae yng Nghwpan
Ardal Pontypridd yn y gemau chwarteri
yn erbyn Ysgol Coedpenmaen. Bu
Heol-y-Celyn yn llwyddiannus a'r sgor
oedd Heol-y-Celyn 48-Coedpenmaen
18.

Mae rhai o'r plant wedi bod yn chwarae
rygbi tag hefyd gyda Mr Leader ac
maent wedi cymeryd rhan mewn
twrnament cyfeillgar ar Ffugwair y
Maritime, ac yn 6l yr hanesion roedd
pawb wedi mwynhau yn arw. Dymunwn
bob Iwc i Adam Baker a Levi Knowles
sydd drwodd i'r rownd nesaf o'r
“Treialau Rygbi Dwyrain Cymru'. Pob
Iwc i chi fechgyn!

Bu’r ysgol yn dathlu Dydd Gwyl Dewi
drwy wisgo gwisgoedd Cymreig a
chyflawni gwaith ar y themau o Gymru
a Chymreictod drwy'r dydd. Roedd un
dosbarth wedi bod yn blasu gwahanol
fwydydd Cymreig hefyd, a oedd at
ddant rai ond nid eraill!

Gan fod Dydd Gwyl Dewi ar yr un
diwrnod a Diwrnod y Llyfr
penderfynwyd dathlu Diwrnod y Llyfr y
diwrnod canlynol. Eto bu i'r plant wisgo
fel eu hoff gymeriadau o lyfrau ac
ymgymryd & gwaith sydd yn ymwneud
a llyfrau drwy't dydd e.e. creu nodau

YSGOL GYFUN
RHYDFELEN

www.rhydfelen.org.uk

Elusennau

Ar Ddydd Gwyl Dewi fe gasglwyd
£680.81. Fe’i thannwyd rhwng elusen
“Ymddiriedolaecth y Tywysog” a
“Sefydliad Joshua”.

Eisteddfod yr Urdd
Llongyfarchiadau i’r eitemau a’r
unigolion gafodd Iwyddiant yn
Eisteddfod Sir yr Urdd yn ddiweddar.
Pob lwc yn yr Eisteddfod Genedlaethol
yng Nghaerfyrddin ddiwedd mis Mai.

llyfr, ysgrifennu adolygiadau neu
chwarae r6l. Eto roedd pawb wedi
mwynhau yn arw.

Bu rhai o'r plant a fu'n cystadlu yn yr
Eisteddfod yn perfformio a diddanu
grwp yng Nghartref yr Henoed yn
Rhydyfelin ar 27ain o Chwefror hefyd.
Da iawn chi am fynd i ddiddanu eraill
yn y gymuned. Cafodd blynyddoedd 2 a
5 yn yr Adran Gymraeg ymweliad gan y
Frigdd Dan yn ddiweddar hefyd.
Roeddent yn siarad 4 hwy am
ddiogelwch tan a phwysigrwydd bod yn
synhwyrol o amgylch tan.

Fe aeth blwyddyn 6 yr Adran Saesneg
am dridiau i Ogwr gyda Miss Evans a
Mrs Evans ble yn 6l y son y bu i bawb
ymgymryd 4 nifer o wahanol
weithgareddau . Er bod pawb wedi blino
yn cyrraedd yn 6l roeddent yn amlwg
wedi mwynhau.

Mae nifer o ddosbarthiadau yn yr Adran
lau wedi bod yn mynd i ymweld ag
Amgueddfa Pontypridd, ble mae'r plant
wedi bod yn gweithio gyda myfyrwyr o
Brifysgol Morgannwg ar weithgareddau
gwyddonol ar thema'r ‘gofod'. Rhaid
rhoi clod it myfyrwyr am eu gwaith
brwdfrydig yn y pwnc, ble y bu iddynt
gadw diddordeb a brwdfrydedd y plant
drwy't dydd mewn diwrnod addysgol
buddiol iawn.

Yn olaf y mis yma rhaid son am y criw
ffilmio a ddaeth i'r ysgol i ffilmio Mr
Coole yn dysgu drwy gyfrwng y
Gymraeg ar 0l ei secondiad i hybu ei
ddatblygiad yn yr iaith yn ystod tymor
yr haf flwyddyn ddiwethaf. Da iawn Mr
Coole ac mae'n rhaid i ti barhau i siarad
Cymraeg i ddatblygu dy sgiliau
ymbhellach!

Ysgol
Garth Olwg

Eisteddfod

Llongyfarchiadau mawr i bawb a
gynrychiolodd yr ysgol yn yr Eisteddfod
Sir ym Mhorthcawl. Cafodd plant gyfle
gwych i berfformio ar lwyfan o flaen
cynulleidfa fawr. Llongyfarchiadau
hefyd i’r Gan Actol a fydd yn mynd
ymlaen i’r Eisteddfod Genedlaethol yng
Nghaerfyrddin.

Eco-Sgolion

Llongyfarchiadau i bawb ar ennill
gwobr arian Eco-Sgolion. Mae Mrs
Hale, Mrs Widgery a’r Pwyllgor Eco yn
hapus iawn. Rydyn ni gam ymbhellach at
dderbyn y faner werdd. Daliwch ati
bawb!

Rygbi

Cymerodd tim rygbi’r ysgol ran yn
nhwrnament Rygbi yr Urdd. Fe ddaeth y
tim yn ail yn eu grwp.

Gwahoddir y Gleision i’n hysgol ni i
gymryd sesiwn rygbi gyda charfan rygbi
yr ysgol. Buddiol iawn fydd y sesiwn
dw i’n siwr.

Pél-rwyd

Pob hwyl i dim pél-rwyd yr ysgol sy’n
paratoi ar gyfer twrnament pél-rwyd
ysgolion Cymraeg y clwstwr yn Ysgol
Gyfun Gymraeg Garth Olwg y mis
nesaf.

Cor

Mae cor yr ysgol yn perfformio gyda
chor meibion Llantrisant yn y Ganolfan
Gydol Oes nos Fawrth y 25ain o Ebrill.
Bydd cyfle i ail berfformio nifer o
eitemau’r Eisteddfod, a chael profiad o
gael clywed cor Meibion Llantrisant yn
canu. Edrychwn ymlaen ato!

Creaduriaid ‘od’

Cynhaliwyd cystadleuaeth yng nghlwb
Carco yr ysgol cyn y Nadolig i gyfuno
dau neu dri chreadur at ei gilydd i greu
un creadur mawr. Llongyfarchiadau
mawr i Lucas Watts, Olivia Sieniawski,
a Sophie John sydd wedi cael eu
creaduriaid nhw wedi eu cyhoeddi yn
Ilyfr ’ After school Clubs’ dros Brydain.

CYDNABYDDIR CEFNOGAETH

o

BWRDD YR IAITH
GYMRAEG-WELSH
LANGUAGE BOARD

Lywodraeth
Cynulliad Cymru

'R CYHOEDDIAD HWN
www.bwrdd-yr-iaith.org

I
PENTYRCH

Gohebydd Lleol: Marian Wynne
|

MERCHED Y WAWR

Yng nghyfarfod mis Ebrill o Ferched y
Wawr, daeth Dr Rhian Owen MBE
atom 1 siarad am ei gwaith fel
Arbenigwr McMillan yn ysbytai Castell
Nedd a’r Bwthyn Newydd, Penybont.
Bu’n son am Dame Cicely Saunders a’r
gwaith arloesol a wnaeth hi o 1957
ymlaen i leddfu poen pobl sy’n dioddef
o ganser. Fel y soniodd Rhian, mae pob
un ohonom wedi cael ein cyffwrdd
mewn rhyw ffordd neu’i gilydd gan yr
afiechyd ofnadwy hwn ac yn diolch bod
tipyn o gefnogaeth ar gael erbyn hyn i’r
cleifion a’u teuluoedd. Mae swydd
Rhian wedi newid cryn dipyn ers iddi
ddechrau yn y Bwthyn Newydd ym
1994; ar y dechrau, byddai’r cleifion yn
mynd yno i gael sgwrs a chwpanaid o de
ond erbyn hyn, mae Rhian a’i thim o
feddygon a nyrsys arbenigol yn gallu
rhoi cyngor meddygol ac ymarferol
ynglyn a’r salwch a’r cyffuriau sy’n
rhaid eu cymryd.

Ar hyn o bryd, dim ond trin cleifion
sy’n dioddef o ganser y mae meddygon
a nyrsys McMillan ond yn y dyfodol,
mae Rhian yn gobeithio y bydd cyfle i
ymestyn eu profiad i drin pobl sy’n
dioddef o anhwylderau eraill hefyd.

Wrth gwrs “Diwedd y gin yw'r
geiniog” ac ar Ol clywed Rhian yn
siarad, roedden ni’n berffaith hyderus
bod unrhyw swm o arian y gallwn
gyfrannu tuag at elusen McMillan yn
cael ei werthfawrogi!

Nos Wener, Ebrill 20 cynhaliwyd noson
goffi’r rhanbarth yn Neuadd y Pentref.
Daeth criw ynghyd i fwynhau sgwrsio
dros baned, gan werthfawrogi’r cyfle i
gwrdd & hen gyfeillion o’r rhanbarth yn
ogystal a chwilio am fargeinion ar y
stondinau planhigion, cacennau,
sebonach a llyfrau.

TAITH GERDDED Y DWRLYN
Daeth criw da ynghyd ar gyfer taith
gerdded flynyddol y Dwrlyn o dan
arweiniad Don Llewellyn a Derek
Thomas, dau hanesydd lleol hynod
wybodus! Eleni cawsom ein tywys o
gwmpas pentref Gwaelod y Garth a
arferai gael ei adnabod fel Lower
Pentyrch. Bu'n brynhawn
arbennig, llawn amrywiaeth. Dysgom
lawer am y gweithfeydd haearn a glo a
fodolai yn yr ardal a chawsom ein tywys
dros ambell bont ddiddorol, heibio
adeiladau nodedig, yn gapeli, ysgolion a

Talwrn y Beirdd o Glwb y Bont

Colli ac Ennill

Colli o ddau farc yn erbyn "Y Sgwod"
fu hanes Beirdd y Dwrlyn yn nhrydedd
rownd Talwrn y Beirdd Radio Cymru
yn ddiweddar. Roedd hin orlawn yng
Nghlwb y Bont y Mhontypridd ar gyfer
y recordiad. Roedd cefnogwyr y timau
o'r gorllewin wedi teithio mewn bws - a
chryn griw lleol hefyd wedi troi i mewn
i borthi a mwynhau.

chartrefi enwog, a thrwy goedwigoedd
llawn Clychau't Gog. Cawsom ein
diddanu gan straeon difyr Don a'i ffordd
unigryw o ddod & chymeriadau'r
gorftfennol yn fyw i ni. Diolch iddo ef a'i
gyfaill am ddarparu ar ein cyfer ac
unwaith eto am roi blas ar fywyd
diwydiannol a diwylliannol ein hardal i
ni (Llun tudalen 4).

LLYWYDD ANRHYDEDDUS
Llongyfarchiadau gwresog 1 Penri
Williams ar gael ei ddewis yn un o
Lywyddion Anrhydeddus yr Eisteddfod
gan bwyllgor gwaith Eisteddfod
Genedlaethol Caerdydd 2008. Mae hyn
yn gydnabyddiaeth haeddiannol o waith
diflino a  chaled Penri it iaith a
diwylliant Cymraeg y cylch ar hyd y
blynyddoedd. Pob dymuniad da iddo.

FFARWELIO

Dymunwn yn dda i Don a Trish Thomas
wrth iddynt symud o Benywaun i
ymgartrefu yn y Creigiau unwaith eto.
Pob hapusrwydd iddynt yn eu cartref
newydd ac wrth gwrs mae Casi a Nel
wrth eu boddau.

CROESO

Wrth ffarwelio a Don a Trish, mae’n
bleser cael croesawu teulu arall i
Benywaun. Croeso mawr i Tudor a
Karen Williams, Catrin a Ruth o ardal
Llantrisant. Mae Catrin yn ddisgybl yn
Ysgol Plasmawr a Ruth yn ddisgybl yn
Ysgol Creigiau ac mae’n siwr y gwnant
ymgartrefu’n hapus yn ein plith.

GENEDIGAETHAU
Llongyfarchiadau i Helen a Gareth
Gronow, Maes y Sarn, ar enedigaeth
bachgen bach, Gruff, ym mis Ebrill. Pob
dymuniad da iddynt fel teulu.

Llongyfarchiadau hefyd i Ros Evans ar
ddod yn fam-gu unwaith eto. Cafodd
Natasha a Hywel fachgen bach allan yn
Zurich ac mae Olivia wrth ei bodd yn
helpu edrych ar 6l Lewis Miles. Pob
dymuniad da iddynt hwythau hefyd.

Yn yr ail raglen arall i'w recordio, Tim
Aberhafren aeth a hi - gan drechu beirdd
Llanbedr Pont Steffan. Fe fydd Owain
Rhys, Llyr Roberts, Mari George, Aaron
Pritchard a Rhys lorwerth yn awr yn
mynd ymlaen it bedwaredd rownd, un
cam yn nes at gyrraedd y ffeinal yn Y
Wyddgrug! Gwyliwch allan amdanyn
nhw - maen nhw'n dim o feirdd ifanc
peryglus iawn!

Aclodau aflwyddiannus Tim y Dwrlyn
yw Dafydd Huws, Ffwrnes Blwm; Ifan
Pleming, Ffordd Senghennydd; Menna
Thomas, Efail Isaf, Ynyr Williams,
Llandaf; a Rhodri Gwyn-Jones ac Ifan
Roberts, y ddau o Bentyrch. Bydd rhaid
iddyn nhw ail-afael ynddi'r tymor nesaf!

CYFLE ARBENNIG -
TOCYNNAU'R
EISTEDDFOD

AM BRIS GOSTYNGOL

Cynhelir Eisteddfod Genedlaethol Sir
Fflint a’r Cyffiniau ar gaeau ysblennydd
Stad Pentrehobyn, yr Wyddgrug rhwng
Awst 4 ac 11. Cynigir cyfle arbennig i
brynu tocynnau dydd i’r brifwyl am bris
gostyngol o heddiw (Ebrill 25) tan
Mehefin 29 all arbed y cwsmer hyd at

20%. Wedi’r dyddiad hwn, bydd
tocynnau ar gael am bris llawn.

Meddai Elfed Roberts, Prif
Weithredwr yr Eisteddfod, “Yn

draddodiadol mae’r mwyafrif o
Eisteddfodwyr yn prynu’u tocynnau
cyngherddau yn ddeddfol o Fawrth y
laf rhag colli cyfle i weld artistiaid byd
enwog. Ond anaml iawn y bydd pobl yn
prynu tocynnau maes gan nad oes nifer
cyfyngedig ar gael yn ddyddiol. Er
mwyn hwyluso’r cwsmer, a cheisio
Iliniaru ar yr amser y mae pobl yn ciwio
i brynu tocynnau dydd rydym yn
lawnsio’r cynnig arbennig hwn. Fe fydd
hwn yn golygu y gall ymwelwyr fynd
yn syth i mewn i fwynhau’r brifwyl heb
orfod aros i brynu tocynnau ac yn
ogystal fe fyddant yn arbed arian o
brynu o flaen llaw.”

Fe fydd tocynnau oedolyn am vy
cyfnod arbennig yn £9.50 yn hytrach
nag £11, tocynnau pensiynwyr yn £9 yn
hytrach na £10 a thocynnau plant yn £2
yn hytrach na £2.50.

Er mwyn cymryd mantais o’r cynnig
arbennig ffoniwch y llinell docynnau
(rthwng 10 a 4 o'r gloch Dydd Llun i
Ddydd Gwener) a'r rhif ffon holl bwysig
yw - 0845 122 1176 neu prynwch
drwy’r wefan: www.eisteddfod.org.uk.



CAMAU
CYNTAF

Yn ddiweddar bu Becky Davies yn
trefnu tair noson o gelfyddyd
perfformio yng Ngweithdai Gwydr,
Stiwdio tactile BOSCH, Ystum Taf,
Caerdydd.

Ond 4l troed ysgafn yn ein cof yw
babandod, boed yn wrthych, Iliw,
sain neu gan. Trwy hwiangerddi a
chyflwyniadau babanaidd, bu cor
CF1 yn portreadu ei argraffiadau
cyntaf o amgylchedd hynod, tebyg i
ystafell chwarae. Dywedodd Becky,
“Fel myfyrwraig Cynllunio Theatrig
yn ei thrydedd flwyddyn yng
Ngholeg Brenhinol Cerdd a Drama
Cymru, ac yn aelod o gor CF1, fe'm
ysbrydolwyd i greu darn o
gelfyddyd perfformio i alw i gof ein
'Camau Cyntaf' ac i ail-ddarganfod
elfennau cyffredin ein profiad o
fabandod.” Trefawyd y golau &
sain gan Dan Butcher. Hoffai Becky
ddiolch i’r canlynol am eu
cefnogaeth: Eilir Owen Griffiths ac
aelodau coér CF1, Kim Fielding a
phawb yn Stiwdio tactile BOSCH,
Steve Denton, Rorie Brophy,
Kathryn Healey. Rory Kay a’i
theulu.

o1&
Paul SO
R beso n cm:r\}vﬁo.m oEs
o Garth()lwg

LIFELONG LEARNING CEN

yn dod i
Gartholwg......

Fel rhan o ddathliad diwylliannau’r byd
bydd Canolfan Dysgu Gydol Oes
Gartholwg yn cynnal diwrnod arbennig
ar Fai 18. Bydd cyfle i flasu bwydydd o
bedwar ban byd a mwynhau dawnswyr
a chantorion o amrywiol ddiwylliannau.
Yn ogystal bydd ysgolion y gymuned yn
traddodi Neges Ewyllys Da. I gwblhau’r
dathliadau bydd ffilm nodedig Paul
Robeson ‘Proud Valley’ yn cael ei
dangos yn y theatr yn y prynhawn.

Yn ogystal, cynhelir cyngerdd
arbennig ar Fai 3 a fydd yn gyfle i weld
nifer o’r enillwyr lleol a fydd yn
cynrychioli’r ardal hon yn yr Eisteddfod
mewn ychydig o wythnosau. Yn unol
a’r drefn newydd dangosir ffilm ar
brynhawn dydd Iau ola’r mis i oedolion-
Shooting Dogs- sydd yn ymwneud a
hanes yr hil-laddiad yn Rwanda.

Er bod dros 1000 o bobl yn
defnyddio’r Ganolfan yn wythnosol
erbyn hyn mae’n siwr bod nifer o

Sharon Morgan yn cyflwyno ‘Holl
Liwie’r Enfys’ yn Garth Olwg

anghyfarwydd a’r lle o hyd. Cofiwch,
mae croeso i chi alw draw i gael taith o
amgylch yr adnoddau sy’n cynnwys
theatr, gwegaffi, ystafell gynadledda ac
ystafelloedd dysgu amrywiol. Yn
ogystal, mae rhestr gynhwysfawr o
gyrsiau newydd a diddorol ar gyfer mis
Medi. Gallwch edrych ar y wefan neu
godi’r ffon am fanylion pellach -

ddarllenwyr Tafod El4ai yn www.campwsgartholwg.org.uk
neu 01443 219589.

Gweithgareddau mis Mai Dyddiad Amser
Cyrsiau’r haf yn cofrestru Ebrill 30-Mai 4

Cyngerdd Sér y Sir Mai 3 6.30p.m.
Arddangosfa Paul Robeson Mai 4 -18

Diwrnod dathlu diwylliant Mai 18 2p.m.

e Proud Valley

Arddangosfa Amrywiaeth, Mai 24-Mehefin 30

Hanes ac Etifeddiaeth

Ffilm i blant - Cars Mai 30 10.30a.m.
Ffilm-Shooting Dogs Mai 31 2p.m.

Ynys Mammutik ar y gorwel
(Tudalen 16)

Disgwyl 200,000 ddydd Sadwrn a Sul
yng Ngwyl Baishakhi Mela
(Stori ar dudalen 14)

FFYNNON TAF NANTGARW
A GWAELOD Y GARTH

Gohebydd Lleol: Martin Huws
029 20 811413 neu martin@huws]1.fsnet.co.uk

GWLEDD O GERDDORIAETH

Pob Iwc - neu shubhechcha fel y dylen i
ddweud - i ddau sy’n gweithio yng Nglan-
y-llyn sy’n mentro i Lundain a pherfformio
o flaen 30,000 o bobol.

Y ddau yw Moh a Sam, gweinyddion ty
bwyta’r Spice Connoisseur, pianydd a
chanwr y griwp GMG yn yr Wyl Baishakhi
Mela yn Brick Lane ddydd Sul, Mai 13.

Hon yw’r sioe awyr agored Asiaidd fwya
yn Ewrop, medd trefawyr yr wyl sy’n
dathlu Blwyddyn Newydd y Bengaliaid.
Yno mae ffeiriau bwyd a llyfrau,
stondinau, gorymdeithiau a cherddoriaeth
fyw ac mae disgwyl 200,000 yno ddydd
Sadwm a Sul.

“Ry’n ni'n edrych ymlaen,” meddai’r
ddau frawd sy’n ddiymhongar fel arfer.
Ond unwaith ry’ch chi’n eu holi nhw am eu
cerddoriaeth jazz mae eu brwdfrydedd
nhw’n tanio’n syth. Gyda llaw, mae eu
crynoddisg ar werth yn y siop gerddoriaeth
Asiaidd yn Heol y Ddinas (Heol y Plwcca),
Caerdydd.

Bydd miliynau’n gwylio’r ail wyl fwya tu
allan i Bangla Desh ar y teledu ym
Mhrydain, Ewrop a’r byd. (Llun ar dudalen
13).

Y BYW SY’N CYSGU?

Mae Carolyn McKenzie, Stryd Tabor, wedi
codi £250 ar gyfer pobol ifanc ddigartre
wrth gysgu un noson mewn maes parcio
tanddaearol dan adeilad Nwy Prydain yng
Nghaerdydd. Gyda hi roedd y Parchedig
Susan Mclvor o Egwlys Unedig Ffynnon
Taf. Dywedodd Carolyn fod y criw i gyd
wedi codi £6,000.

“Ceson ni lond myg o gawl am 10pm,”
meddai. “Roedd y lle’n oer ac yn dywyll
ond pawb yn benderfynol o ddal ati tan
6am.”

A’r effaith? “Bob tro y bydda i’n mynd
heibio rhywun mewn sach gysgu yn y drws
fe fydda i’n teimlo’n wahanol.”

O’R GWAELOD I’R BRIG
Llongyfarchiadau i’r canlynol enillodd yn
yr Eisteddfod Sir yn y Neuadd Goffa yn Y
Barri ar Fawrth 24:

Cor Adran Ysgol Gwaelod-y-garth Dan
12, Grwp Parti Llefaru Adran a’r
Cyflwyniad Dramatig.

Bydd y rhain yn cael cystadlu yn
Eisteddfod yr Urdd yn Nant-y-ci,
Caerfyrddin, ym mis Mai. Pob lwc iddyn
nhw a diolch i’r athrawesau am eu
brwdfrydedd a’u dyfalbarhad.

EOS AELEG YN SWYNO

Y disgwyl yn fawr, taith gynta Julie
Fowlis, y gantores Aeleg, yng Nghymru ac
ail noson ei thaith yng Nghanolfan y Miwni

ym Mhontypridd. Siomedig oedd y
gynulleidfa — Ilai na 50 o gwmpas y
bordydd crwn lle oedd canhwyllau byr.

Delyth Jenkins, y delynores,
berfformiodd gynta. Yn byw yn vy
Mwmbwls ar 61 bod yn y coleg yn
Abertawe ond yn wreiddiol o Bowys ac un
don yn deyrnged i’w rhieni y gwasgarwyd
eu llwch ar y ffin, ar Gefn Hirfynydd.
Perfformiad Delyth yn gaboledig. Y llon
a’r lleddf o jig Bryniau Iwerddon i Alawon
George Borrow.

Gyda Julie roedd Eamon Doorley, y bydd
yn ei briodi ym mis Mai, Duncan Chisholm
a Tony Byrne. Pan 0’n nhw’n mynd i hwyl
ac yn newid tempo yng nghanol can ro’n
nhw’n debyg i’r Bothy Band ar eu gorau.

‘Na lais. Fel eos. Sylwais i ar wynebau
rhai yn y gynulleidfa, ddim yn deall y
geiriau Gaeleg ond yn synnu at emosiwn y
caneuon lleddf. “Dy’n ni ddim yn hapus
oni bai ein bod ni’n drist,” meddai Julie
wrth gyflwyno can. Rhywbeth yn nwfn yn
ysbryd y Celtiaid.

Ei llais yn fwy na melodi. Yn mynd & chi
i lefydd eraill. Trueni fod cyn lleied yn cael
el swyno.

SALWCH HIR
Bu farw Ivor Norris, Tawelfryn, Nantgarw,
ar 0l salwch hir. Roedd yr angladd yn
Amlosgfa Glyntaf, Pontypridd, ddydd
Mawrth, Ebrill 3.

Roedd gan Ivor, aelod gweithgar o’r
Blaid Lafur, siop gyffredinol yn
Nhawelfryn ac roedd wedi bod yn
gadeirydd hen Gyngor Trefol Caerffili. Ar
0l ymddeol fel cynghorydd mynnodd
ymddiddori mewn materion cymunedol.

Bydd colled fawr ar ei ol
Cydymdeimlwn a Marion, ei wraig, a’r
teulu.

DATHLU 40 MLYNEDD

Bu ysgol feithrin y pentre’n dathlu 40
mlynedd - y plant yn gorymdeithio, yn
canu, yn cael wy Pasg ac aelodau’r
pwyllgor gwreiddiol a chynrychiolwyr
Neuadd y Pentre’n bresennol ar 6l i’r
cadeirydd Jane Talbot a’r athrawes
Michelle Owens eu gwahodd.

Agorodd yr ysgol feithrin ar Ebrill 11,
1967, ac maen nhw yn yr un ystafell o hyd.

Y man cychwyn oedd sgwrs hamddenol
rhwng hanesydd o Gaerffili, H P Richards,
a Gordon Bunn. Aeth Gordon a’i wraig
Dorothy 1 weld prifathrawes Heol
Llanishen Fach awgrymodd y dylen nhw
gysylltu 8 Gwilym Roberts.

O fewn dim cafodd pwyllgor ei sefydlu —
Gwilym yn gadeirydd, Gordon yn
ysgrifennydd a Miriam Jones yn drysorydd.
Yr aelodau eraill oedd Gillian Hammett,

Brian a Mair Salathiel ac Ivor Rowlands.
Gyda llaw, yr athrawesau gwreiddiol
oedd Valmai Davies a Margaret Jones a’r
tal oedd £5 y tymor.
Diolch i bawb am eu gweledigaeth ac am
fynd a’r maen i’r wal.

PA MOR DDWFN YW’N RHAGFARN

‘Wy ddim wedi teimlo fel hyn ers achau.
Ar 0l gwylio drama Gymraeg. Wel,
cyfieithiad Sharon Morgan, a dweud y
gwir, un da iawn hefyd. Yr hyn oedd yn
codi calon rhywun, wrth adael Canolfan y
Chapter, oedd cymaint o bobol ifanc yn y
gynulleidfa. Cymaint o wynebau
anghyfarwydd.

Gwaun Cwm Garw oedd y ddrama. Yn
Hydref 1998 cipiodd dau ddyn fyfyriwr o
far yn Laramie, Wyoming, ei bwnio’n
ddidrugaredd, ei glymu wrth ffens a’i adael
i farw. Ar 61 i Mathew Shepard farw aeth
Moisés Kaufman o Brosiect Theatr
Tectonig i’r dre a chynnal 200 o
gyfweliadau. Y rhain oedd sail y ddrama.

Roedd actio ensemble Ifan Huw Dafydd,
Rhodri Evan, Jonathan Nefydd, Geraint
Pickard, Maria Pride a Delyth Wyn o’r
radd flaena er y byddai llai o gymeriadau
wedi crythau’r tyndra. Hoffais i’r adleisiau,
yn weledol ac yn y ddeialog, y myfyriwr yn
hongian fel Crist Croeshoeliedig a’i dad
mewn golygfa ysgytwol yn son am “fy mab
cyntaf-anedig”.

Trawiadol oedd cyfarwyddo Catrin
Edwards. Rhai golygfeydd yn aros yn y cof
- yr angylion yn amgylchynu’r gweinidog
swnllyd, yr angladd a’r ymbrelos, yr olygfa
pan oedd gohebwyr yn boddi’r dre. Diolch
i Emyr Morris-Jones am y set syml
effeithiol, bar, uwchlwyfan a sgriniau.

“Fel arfer, difyrrwch yw eu stwff nhw,”
meddai dwy fyfyrwraig o’r gogledd
adawodd yr un amser & fi. Diolch i Theatr
Bara Caws am y difyrrwch a digon i hala
rhywun i feddwl. Am shwd y’n ni’'n trin
rhai sy’n wahanol i ni. Am ba mor ddwfn
yw’n rhagfarn.

HAUL AR Y FODRWY
Llongyfarchiadau i Lowri, 31 oed, merch
David a Kay Clement, Heol Caerdydd,
Ffynnon Taf, sy wedi dyweddio & Gwion
ap Rhisiart, mab Mel a Liz Williams,
Llanuwchllyn. Bydd y ddau’n priodi yn
Ebrill 2008.

DIGWYDDIADAU

CAPEL BETHLEHEM, Gwaelod-y-
garth, 10.30am. Mai 6: Parchedig Dafydd
Edwards, Cymundeb; Mai 13: Parchedig
Dafydd Andrew Jones, Cyrddau Mawr;
Mai 20: Gwasanaeth y Plant; Mai 27:
Parchedig Wyn Evans.

CYLCH MEITHRIN Ffynnon Taf, 9.30-
12, ddydd Llun tan ddydd Gwener.
Taliadau: £4.75 y sesiwn. Ti a Fi, 1.15-2.30
bob dydd Mawrth. Taliadau: £1.50 y
sesiwn.

CYMDEITHAS ARDDWROL Ffynnon
Taf a’r Cylch: ddydd Mawrth cynta’r mis,
Clwb Cyn-Aelodau’r Lluoedd Arfog, Glan-
y-llyn. Manylion oddi wrth Mrs Toghill,
029 20 810241.

Dyma gyfle arall i chi
ennill Tocyn Llyfrau.

Atebion i: Croesair Col

34, Pen Bryn Hendy, Yr Encil,
Meisgyn,

Pontyclun. CF72 8QX

erbyn 20 Mai 2007

Enillydd mis Ebrill
Mrs Loreen Williams, Efail Isaf

Ar Draws

7.  Tameidiau o fara (8)

8. Ennill, cael lles (4)

9. Gwarchod, cadw llygaid ar (6)
10. Llid y glust (6)

11. Bach, man (4)

12. Yn ymwneud 4 ieitheg (8)
14. Cytuno, bodloni (8)

18. Telpyn, talp (4)

20. Y weithred o odli (6)

22. Gwywo, dihoeni (6)

23. Lliw (4)

24. Enw lle (8)

I Lawr

Creadur drewllyd (6)
Adar gylfinir (8)

Diwallu, boddhau (6)
Rhoi bri neu glod (6)
Achosi (4)

Cochi, cywilyddio (6)

13. Cerydd,, gwaradwydd (8)
15. Gwneud y tro (6)

16. Cyfrif, sylwadaeth (6)

17. Afradlonedd, gwagedd (6)
19. Di-ddant (6)

21. Ynfytyn, creadur gwirion (4)

AN o e

T S T
TONTEG

GWASANAETHAU

CYMRAEG

DYDD SUL 9.30 - 10.30am

Y GYMDEITHAS GYMRAEG
POB NOS WENER

7.00 - 8.30pm
Cyfle i fwynhau cwmni

Cymry Cymraeg.
(02920 813662)

23

Atebion Ebrill
EANE B3

Prynu ar-lein a
chefnogi’r Fenter laith

Gallwch gefnogi’'r Fenter drwy
wneud eich siopa ar-lein yn
www.buy.at/menteriaith

Dewis eang o Amazon, M&S, Littlewoods
a gwasanaethau eraill.

CYLCH MEITHRIN EFAIL ISAF
Bob Bore
Mawrth, Mercher, lau a Gwener
9.30 - 11.30
Yn Neuadd y Pentref, Efail Isaf
Manylion: 01443 208806

TI AFl BEDDAU
Bob Bore Mercher
10.00 - 11.30a.m.
yn Festri Capel Castellau, Beddau

TI AFI TONTEG
Bob Dydd Mawrth
10 -11.30
yn Festri Capel Salem, Tonteg

TI A FI CREIGIAU
Bore Gwener 10 - 11.30am
Neuadd y Sgowtiaid,

Y Terrace, Creigiau
Manylion: 029 20890009

TI A FI PENTRE’'R EGLWYS
1.15-2.45p.m. Neuadd Y Plwyf
Bob dydd lau

CYLCH MEITHRIN CILFYNYDD
Bore Llun, Mercher a lau
9.30-11.30
TI AFICILFYNYDD
Dydd Gwener
9.30-11.30
Neuadd Y Gymuned,
Stryd Howell,Cilfynydd.
Manylion: Ann 07811 791597

YSGOL GYFUN
RHYDFELEN

Dyddiadur Alltaith Ysgol Rhydfelen a
Choleg Ellesmere i Borneo, Haf 2006.
Parhad: Rhan 5

FFOREST KINABATANGAN

Yn y pedwar diwrnod y buom yn y
fforest yma, fe deimlwyd nad hon oedd
y fforest go iawn, roedd hi’n boeth a
llaith.  Treuliwyd yr amser yn torri
llwybrau trwy’r fforest eilradd, adeiladu
pontydd dros nentydd ar gyfer hybu
twristiaeth ecolegol. Gwelwyd llawer o
anifeiliaid newydd a rhyfeddol ar bob
tu.

Ein gwely yn ystod y nos oedd
hammock a darn o blastig i’n gwarchod
ni rhag y glaw! Amser gwely oedd 9 o’r
gloch y nos, ac amser codi oedd 5 o’r
gloch y bore, gyda llais yn canu’n dawel
o’r “Mosque", tua 5 milltir i ffwrdd yn y
pentref agosaf.

Cawsom lawer o anturiacthau yn y
fforest yma, yn cynnwys nofio yn y llyn
a oedd yn 6l bob son yn llety i ambell
grocodeil! Darganfuwyd neidr yn
loetran o gwmpas y toiled, sef twll yn y
lawr.

Fe’'n dalwyd mewn “cyclone” a
ddaeth yn sydyn o Tsiena, roedd hi’n
storm ddychrynllyd a gwefreiddiol, ac
roeddem yng nghanol y fforest yn y
gwynt a’r glaw. Bu darnau o’r goedwig
yn cynnwys coed, yn disgyn o’n
cwmpas oherwydd y gwynt mawr!

Glanhau chwyn dwr (salfinia) oddi ar
wyneb llynnoedd y pentref fel rhan o
brosiect MESCOT

Fel rhan o’r prosiect ym MESCOT
cawsom y cyfle i aros gyda theuluoedd
Mwslimaidd lleol, a gwnaethom ein
gore 1 ddysgu ychydig o Falai, a
chyfarwyddo gyda bywyd beunyddiol y
bobl. Buom yn helpu yn yr ardd, a
dysgu ychydig o Gymraeg i’r plant
bach. Roedd hi’n bleser mawr gweld
pobl a oedd yn berchen ar gyn lleied

16 mor barod i’'n croesawu a rhoi cymaint,

Ffarwelio a phobl MESCOT trwy wisgo dillad traddodiadol
a chymryd rhan mewn gwyl fechan

tra oeddem yn aros gyda nhw.

Pob nos bu’r pentref cyfan yn cyfarfod
i chwarae pél foli, a hynny’n cynnwys
pawb o’r hen i’r ifanc!

Ar ddiwedd ein hamser yn y pentref
paratowyd gwledd ddiwylliedig, lle bu
cyfle i ni wisgo fel ein ffrindiau
newydd, a chymryd rhan mewn sioe
gerdd a dawns.

Cyn bo hir daeth hi’n amser gadael ac
roedd hi’n gyfnod eithaf trist. Yn y bore
roedd hi’n amser i ni deithio ymhellach i
lawr y ffordd ac i ymweld a’r ganolfan
“Oran Utang” yn Sepilok

SEPILOK A’R ORANS!

Rhai o’r Oran utang yn Sepilok

Agorwyd y ganolfan hon er mwyn
ceisio achub ein cefndryd pell, yr Oran
Utang! - Yr hen Wr o’r coed. Mae
llawer o’r creaduriaid hyn yn cael eu
Iladd gan bobl sydd yn torri’r goedwig
lawr, ar gyfer creu ffermydd palmwydd
olew, mae’r rhai bach yn cael eu
gwerthu fel anifeiliaid anwes. Mae hi’n
gysur mawr gweld bod pobl fel y rhai
yn Sepilok mor fodlon achub a cheisio
rhyddhau'r Orans n6l i’r gwyllt.
Roeddem yn Sepilok am ddau
ddiwrnod a chafwyd y cyfle i ymlacio,
dysgu am, a gwylio’r creaduriaid doniol

a chwareus yma, a synnu pa mor debyg i
bobl oeddent. Daeth y ddau ddiwrnod i
ben yn sydyn iawn, ac roedd hi’n amser
dychwelyd no6l i Kota Kinabalu.

YNYS MAMMUTIK

Fel rhan o’r alltaith roedd yna gyfle ar y
diwedd i ymlacio, a gwneud llawer o
ddim byd, ac nid oes lle gwell i wneud
hyn nag ar ynys fach drofannol yng
nghanol Mor De Tsiena. Cawsom y
cyfle i wersylla ger y traeth ac i nofio
mewn dwr mor gynnes a4 bath! Roedd
“riff cwrel”, a oedd yn union fel un o
raglenni teithiol ar y teledu! Roedd
cymaint o greaduriaid mawr, bach,
lliwgar, llwm, cyflym, araf, doniol a
pheryglus yn hofran yn y dwr o’n
cwmpas heb ddangos dim llawer o ofn
wrth i ni “snorkelo” heibio iddynt.

Ar ol pedwar o’r gloch y prynhawn
roedd pawb yn gadael yr ynys a dim ond
ni ac ychydig o wardeniaid oedd ar ol.
Delfrydol dros ben! Wedi tridiau o
orffwys roedd hi’n amser mynd yn nél i
Gymru. Roedd phawb yn drist, ond
hefyd yn falch o gael mynd adref gyda
llond mis o brofiadau bythgofiadwy,
sydd wedi newid llawer ar ein hagwedd
a’n ffordd o edrych ar y byd o’n
cwmpas.

Ein traeth personol ni ar
Mammutik



